Қазақ тілі пәні бойынша 7-сынып оқушысының өзіндік жұмысының жоспары
IV тоқсан
Сабақтың нөмірі: 19
Бөлім: Ғылыми фантастика
Сабақтың тақырыбы:  §84. Ғылыми-фантастикалық идеялар
Мақсаты:  Бұл сабақта оқушылар мәтінді оқып, негізгі ойды тауып, стильдік ерекшелігін анықтайды. Сөйлем ішінде қойылатын тыныс белгілерін дұрыс қолданады.
Қысқаша тезисті конспект. Белгілі фантаст-жазушы А.Мархабаевтың  «Ғылыми-фантастикалық идеялар» ғылыми еңбегінен үзінді берілген.
	 Ғылыми фантастиканы сүйетін оқырман шығарманы түсіну үшін ғылыми жағалықтардан хабардар болуы тиіс. Содан келіп ғылымға құштарлық туады. Күні кеше ғана ғылыми-фантастикалық ойды толық түсінуге мектеп физикасы мен химиясы жетіп жататын. Бүгінде Гейзенбергтің белгісіздік қағидаларынан, кварк, тахион және де осы тәріздес көптеген нәрседен хабардар болу керек. 
Фантастиканың бұл жағы үйретушілік, ұмтылушылық, ғылыми мәліметтер беру сияқты қабілетті шыңдайды. 
Фантастикалық  шығармалардағы ғылым «таза» оқымыстылардың өзін де қызықтырады. Өйткені белгісіз статистиктердің есептеуінше, Жюль Берннің 108 ғылыми-фантастикалық идеясының 61-і жүзеге асқан, 34-і қағида бойынша жүзеге асуы мүмкін, тек қана 10-ы қате болып шыққан. Сондай-ақ Герберт Уэллстің 86 идеясының 9-ы ғана, ал Александр Беляевтің 50 идеясының үшеуі ғана қате екен...
Мұндай жағдайларды ғылыми фантастиканың тарихы көптеп санап бере алады... 
                            (Абдулхамит Мархабаев).



Ресурс: 7-сыныпқа арналған «Қазақ тілі» оқулығы, «Арман-ПВ» баспасы, 170-171-беттер, 2017 ж., https://kk.wikipedia.org/wiki/;
Оқушыларға арналған тапсырмалар:
1-тапсырма. Мәтіннен негізгі ойды тауып, стильдік ерекшелігін анықтаңдар.
Мәтін не туралы? Мәтіннің түрлері қандай? Cтилі. Мәтін қандай тақырыпқа жазылған немесе қандай тақырыпта ой қозғайды? Мәтіннің қызметі немесе мақсаты не, қандай аудиторияға арналып жазылған? Автор мәтінді жазу барысында қандай тілдік құралдарды қолданған?
2-тапсырма. 
Берілген мәтіндегі тыныс белгілердің қойылу себебін түсіндіріңдер. 
Кері байланыс: Балалар, бүгінгі сабақтағы жұмыстарың туралы ойларыңды, орындаған тапсырмаларыңды электронды пошта немесе «WhatsApp» мобильді қосымшасы арқылы жіберіңдер. 
Әзірлеуші: Бертлеуова К.А., М.Әуезов атындағы №128 жалпы білім беретін мектептің қазақ тілі мен әдебиеті пәнінің мұғалімі. 

